
	1. Նախագծի 1-ին հավելվածի՝
 14-րդ և 15-րդ կետերում «Շինարարության որակի տեխնիկական հսկողություն» և «Քաղաքաշինական գործունեության օբյեկտների հետախուզման և հետազննման ծառայություններ» գործունեության տեսակների լիցենզիայի, կամ համապատասխան ներդիրի տրման համար հայտատուի կազմում ներգրավված ինժեներատեխնիկական անձնակազմին, մեքենաներին, մեխանիզմներին ներկայացվող նվազագույն պահանջների աղյուսակում հստակեցված չեն յուրաքանչյուր ներդիրին համապատասխան պահանջվող մեքենաների, մեխանիզմների, տեխնիկական միջոցների և սարքավորումների քանակը: 
Առաջարկում ենք քննարկել վերոնշյալ կետերում մեքենաների, մեխանիզմների, տեխնիկական միջոցների և սարքավորումների քանակի հստակեցման հարցը:
	
	Ընդունվել է:
Նախագծում կատարվել են համախատասխան փոփոխություններ:

	2. Նախագծի 1-ին հավելվածի՝
 18-րդ կետի համաձայն՝ 4-րդ հավելվածով սահմանված դիմումների և հայտերի ձևաթղթերով նախատեսված՝ օրենքով սահմանված կարգով անձնական տվյալների մշակման, ինչպես նաև հայտի մեջ և կից փաստաթղթերում առկա տեղեկությունների ստուգման համար հայտատուի համաձայնության դեպքում սույն կարգի 10-րդ կետի 1-4-րդ և 8-րդ ենթակետերով սահմանված փաստաթղթերը հայտին կից չեն ներկայացվում:
Հաշվի առնելով, որ 10-րդ կետի 1-ին ենթակետում խոսք է գնում լիցենզիա ստանալու մասին հայտի ներկայացման վերաբերյալ, ինչը պարտադիր ներկայացվում է լիցենզավորող մարմին՝ հայտնում ենք, որ Նախագծի 1-ին հավելվածի 18-րդ կետը վերանայման կարիք ունի:
	
	Ընդունվել է:
Նախագծում կատարվել է համախատասխան փոփոխություն:

	3. Նախագծի 1-ին հավելվածի՝
19-րդ կետի համաձայն՝ լիցենզավորող մարմինը կարող է ստուգել հայտատուի կողմից էլեկտրոնային եղանակով ներկայացրած տվյալների իսկությունը` օգտագործելով պաշտոնական աղբյուրներից ստացված տվյալներ կամ դրա մասին ստանալով պետական և տեղական ինքնակառավարման մարմիններից գրավոր տեղեկատվություն:
      Այս պարագայում ստացվում է, որ թղթային եղանակով ներկայացված տվյալները չեն ստուգվում, ինչը կարծում ենք խնդրահարույց է:
      Առաջարկում ենք քննարկել Նախագծի 1-ին հավելվածի 19-րդ կետի վերանայման հարցը:
	
	Ընդունվել է:
Նախագծում կատարվել են համախատասխան փոփոխություններ:

	 4. Նախագծի 1-ին հավելվածի՝   
[bookmark: _Hlk140994802] 23-րդ կետի համաձայն՝ լիցենզավորող մարմինը լիցենզիա կամ համապատասխան ներդիր տալու, լիցենզիայի, կամ ներդիրի գործողությունը կասեցնելու կամ դադարեցնելու մասին եզրակացություններ տալու նպատակով ստեղծում է լիցենզավորող հանձնաժողով, որի կանոնադրությունը և անհատական կազմը հաստատում է լիցենզավորող մարմինը:
     Միաժամանակ՝ Նախագծի 1-ին հավելվածի 5-րդ բաժնում նկարագրված է լիցենզիայի կամ կից տրամադրվող ներդիրի վերաձևակերպման ընթացակարգը:
     Այս առումով հարկ ենք համարում նշել, որ պարզ չէ Նախագծի 1-ին հավելվածում միայն վերաձևակերպման ընթացակարգի մասով կարգավորման նախատեսման հանգամանքը:
	
	Ընդունվել է:
Նախագծում կատարվել են համախատասխան փոփոխություններ:

	 5. Նախագծի 2-րդ հավելվածի` 
    1) 2-րդ կետը շարահյուսության տեսանկյունից վերանայման կարիք ունի:
   2) 5-րդ կետի 4-րդ ենթակետը չի հանդիսանում 5-րդ կետի տրամաբանական շարունակությունը:
   Միաժամանակ՝ առաջարկում ենք Նախագծի 2-րդ հավելվածով հստակեցնել՝ արդյո՞ք 5-րդ կետի բոլոր ենթակետերով ներկայացված բոլոր պահանջների բավարարման դեպքում է հավասատագիր տրամադրվում թե ոչ:
	
	Ընդունվել է:
Նախագծում կատարվել են համախատասխան փոփոխություններ:

	 6. Նախագծի 2-րդ հավելվածի՝ 
   23-րդ կետի համաձայն՝ հավաստագրի տրամադրումը մերժելու վերաբերյալ լիազոր մարմնի ղեկավարի հրամանի ընդունումից հետո եռօրյա ժամկետում հանձնվում է հայտատուին` «Վարչարարության հիմունքների և վարչական վարույթի մասին» օրենքով սահմանված կարգով:
Այս առումով առաջարկում ենք 23-րդ կետում հստակեցնել՝ ի՞նչն է հանձնվում հայտատուին:
	
	Ընդունվել է:
Նախագծում կատարվել են համախատասխան փոփոխություններ:

	7. Նախագծի 2-րդ հավելվածի՝ 
    18-րդ կետում տրված հղումը վերանայման կարիք ունի:
Միաժամանակ՝ Նախագծի 2-րդ հավելվածի մի շարք կետերում կիրառվում են «պետական և տեղական ինքնակառավարման մարմիններ», ինչպես նաև «պետական և համայնքային մարմիններ» ձևակերպումները:
Առաջարկում ենք Նախագծում կիրառել միօրինակ ձևակերպումներ:
	
	Ընդունվել է:
Նախագծում կատարվել են համախատասխան փոփոխություններ:

